EXPLICACIÓN ACTIVIDADES 3 E 4

Comezaremos esta sesión COMBAS analizando e reflexionando sobre a presenza do enfoque competencial na lexislación e borradores de normativa LOMCE, que entrará en vigor o vindeiro curso 2014-2015. O ano que ven xa teremos avaliación externa en terceiro de primaria polo que é imprescindible elaborar no mes de setembro programacións e unidades didácticas competenciais.

En canto as actividades 3 e 4 van encamiñadas á reflexión sobre os criterios de calificación e a elaboración de plans de mellora que permitan obter mellores resultados nas avaliacións externas así como mellorar tamén os propios procesos de ensino-aprendizaxe.

No power-point veñen exemplos de como reflectir os criterios de calificación nas UDI entendendo que para cada indicador temos que definir que instrumentos de avaliación utilizaremos e que porcentaxe numérico terá dito indicador na “nota” final da UDI. Veremos que serán os correspondentes ciclos ou departamentos os que terán que decidir a cuantificación da avaliación tendo en conta se todas as UDI terán o mesmo peso na nota final, se unhas pesarán máis que outras, se a nota final da área será unha media dos tres trimestres, se se fará unha avaliación continua,...reflexionaremos sobre as diferentes posibilidades. 

Recordaremos que a valoración dos diferentes indicadores daranos datos para a propia avaliación da área, pero tamén contribuirá a valoración das diferentes competencias tendo en conta os indicadores que abordan dita competencia nas diferentes áreas.

IMPORTANTE: recentemente acaban de ofrecernos dende o CFR a posibilidade de ser centro piloto o vindeiro curso na utilización e posta en marcha da ferramenta informática que posibilitará desenvolver todos estes aspectos dunha forma sinxela. 

No material complementario para ler atoparedes un documentos sobre técnicas de avaliación de desempeños que penso que é moi interesante. O outro documento que colguei sobre metodoloxía xa é máis denso, pero igualmente recomendable.

O seguinte paso sería realizar un Plan de Mellora tendo en conta os resultados da pasada avaliación diagnóstica. Tendo en conta que estamos nun momento de cambio, con nova normativa a piques de publicarse, considero que esta tarefa debemos pospoñela ata o vindeiro curso para facer un plan de mellora acorde aos novos Decretos de currículo. O que propoño é que este ano recollamos de forma escrita aqueles exercicios ou actividades nas que o noso alumnado comete máis erros na proba externa, xa que estes datos serannos moitos máis útiles para saber onde temos que mellorar que o informe que nos facilita a Administración. Se vos parece, en vez de facer o mencionado Plan, podemos encargarnos de recoller eses datos que nos serán moi útiles. Chegado o momento elaborarei unha plantilla de rexistro para que sexa unha tarefa sinxela.

[bookmark: _GoBack]Finalmente, o máis importante neste momento É SEGUIR FACENDO UDIs. O ideal é que puxérades algunha en práctica no terceiro trimestre e mas vaiades pasando a medida que estén rematadas.

Na aula virtual tedes colgada a táboa que me tedes que entregar, especificando os criterios de calificación das UDI xa feitas e entregadas na acticidade anterior.

Polo de agora nada máis. Un millón de grazas polo voso traballo e esforzo que sei que é moito. Para todo o que precisedes xa sabedes onde atoparme....
Laura

